
«Ақпарат. Ақпараттық поцестер» тақырыбын оқу барысында «Синквейн» 
əдісінқолданған қолайлы. Білім алушыларға «Ақпарат. Ақпараттық поцестер» 
сабағыныңтақырыбы жəне төмендегі тапсырмаларды орындау беріледі: 

1) Бір зат есімді атау керек (сабақ тақырыбына байланысты). 
2) Осыған екі анықтауышты таңдау керек. 
3) Осы сөзге үш баяндауышты таңдау керек. 
4) Осы сөздермен төрт сөйлем құрастыру керек. 
Баларлар алдымен жеке, содан кейін алынған нəтижені бірігіп талқылайды. Осыдан 

кейінбілім алушыларда ақпарат туралы түсінік қалыптасып, ақпараттық процесстерге жəне 
оның түрлеріне қорытынды жасай алады. 

ИНТЕРАКТИВТІК ОҚЫТУ ТЕХНОЛОГИЯСЫН ҚОЛДАНУ АРҚЫЛЫ БІЛІМ 
АЛУШЫНЫҢ МАМАНДЫҚҚА ДЕГЕН ҚЫЗЫҒУШЫЛЫҒЫН АРТТЫРУ 

 
Ерсултанова З.С., т.ғ.к., доцент 

Раман Ұлжан, Құралбай Ұлданай, Информатика, 3 курс 
 
Қазіргі білім беру саласындағы оқытудың озық технологияларын меңгермейінше 

сауатты, жан-жақты маман болу мүмкін емес. Жаңа технологияны меңгеру мұғалімнің 
интеллектуалдық, кəсіптік, адамгершілік, рухани, азаматтық жəне де басқа көптеген адами 
келбеттің қалыптасуына игі əсерін тигізеді, өзін-өзі дамытып, оқу-тəрбие үдерісін тиімді 
ұйымдастыруына көмектеседі. Бұл технологияның өзін мұғалім түрліше (орташа дəрежеде, 
ұқыпты, дəл нұсқау бойынша немесе шығармашылықпен) іске асыру мүмкін. Бұл жерде 
технологияны жүзеге асырушының тұлғалық компоненті, белгілі бір ерекшеліктері елеулі 
түрде əсер етеді, сонымен бірге студенттің əрекеті - оның қабылдауы, ынтасы, құштарлығы 
негізгі рөл атқарады. Бүгінгі оқыту жүйесінде əртүрлі жаңа технологиялар пайдалану 
тəжірибелерге еніп, нəтижелер беруде. Əсіресе, технологиялық бірліктердің арнайы жүйесі, 
олар педагогикалық нəтижеге бағытталған жəне оқытудың жаңа технологияларын 
мемлекеттік стандартқа жəне білімдік өзгерістерге қарай топтастыруға болады. 

Педагогикалық технология негізінде оқу циклін қайта жаңарту идеясы алынған. Оның 
мазмұнына: 

• оқытудың жалпы мақсатын қою; 
• жалпы құрылған мақсатты нақтыландыруға көшу; 
• студенттердің білім деңгейін алдын ала (диагностикалық) бағалау; 
• оқу əрекеттерінің жиынтығы (бұл кезде жедел кері байланыс негізінде түзету 

жүргізілуі тиіс); 
• нəтижені бағалау енеді. 

Жаңа оқыту технологиясы, тұлғаның танымдық қабілеттерін жəне танымдық 
үрдістерді: яғни, жадының (ес) алуан түрлерін - есту, көру, қимыл жəне т.б. ойлауды, ынтаны 
қабылдау қабілетін арнайы жасалған оқу жəне танымдық жағдайлар арқылы дамытуға 
сондай-ақ тұлғаның қауіпсіздігін, өзін-өзі өзектілендіру, өзін-өзі бекіту, қарым-қатынас, 
ойын, танымдық жəне шығармашылық қажеттіліктерін қанағаттандыруға, белсенді сөздік 
қорын (ауызша жəне жазбаша тілінде) дамытуға бағытталуы. 

Интерактивті оқытудың басты мақсаты - білім алушыларды өз бетінше ой қорытып, 
жауап таба білуге үйрету. Еліміз дамудың демократикалық жолын таңдап алған қазіргі 
заманда жастарды өз бетінше шешім таба білуге үйрету заңды құбылыс. Бұл күнделікті 
аудиториядағы жұмыстарға да қатысты: бала сабақ кезінде мейлінше белсенділік танытуы 
тиіс. Осындай, білім алушылардың белсенділігін арттыруға мүмкіндік жасайтын əдістемелік 
амалды интерактивті деп атайды. 

Интерактивті əдіс кезінде: сабақ үстінде білім алушылар мен мұғалімдер арасында 
тығыз қарым-қатынас орнайды; ондай қарым-қатынас білім алушылар əлдебір мəселені тал-
қылап, соның шешімін табуға тырысқан кезде қалыптасады; онда білім алушылардың 
жауабынан гөрі мəселенің шешімін табуға талпынғаны маңызды болады. Себебі 
интерактивті оқытудың басты мақсатының өзі сол білім алушыларды өз бетінше ой қорытып, 
жауап табуға уйрету. 

Интерактивті əдістеме өзара қарым-қатынастың мол ауқымын қамтиды. Мұнда 
балалардың бұған дейін алған өмірлік тəжірибелері білім берудің негізгі көзі болып 
табылады. Бұл əдісте білім алушы мыналармен қарым-қатынасқа түседі: 1) мұғаліммен 
(сұраққа жауап берген кезде); 2) өзге балалармен (қосақталып жұмыс істеген кезде); 3) 
шағын топтармен (топпен жұмыс істеген кезде); 4) белгілі бір топпен,аудиториямен 
(сауалнама алғанда) 5) кейбір техника түрлерімен (компьютермен интернетке шыққанда). 

Интерактивті əдістің ерекшелігі - бала өзгелермен араласу барысында ашыла түседі, 
көбірек оқып, тəжірибе жинай білуі керек. Тəжірибе интеллектуалдық тəуелсіздіктің негізі 
болып табылады жəне барлық өркениетті азаматтың қажетті құралы десек те болады. 

Интерактивті əдістеме білім алушылардың мынадай мақсаттарына жетуге мүмкіндік 
береді: 1) олар мол мағлұмат алып, өздері айтқан пікірге логикалық түсініктеме беруге жол 
ашады; 2) өз пікірлерін терең ойланып айта алатын болады; 3) мəселені талқылаған кезде 
бұған дейін алған, тəжірибеде жинақтаған білім қорын пайдалана алады; 4) бір-бірінен жаңа 
мағұлматтар ала отырып, білімін толықтыра алады; 5) шындыққа көз жетуі үшін дəлел іздеп, 
ойын анықтап көрсете алады. 

Интерактивті əдісте таным қабілеттерінің мынадай түрлері қолданылады: 
• фактілерді еске алу; 
• ойлану; 
• алған білімін жаңа жағдайға пайдалану; 
• талдап, синтездеп үйрену (бір ортақ шешімге жету үшін, барлық идеяларды 

біріктіру); 
• баға беру (сапасын анықтау). 
Бұл əдіс осылай жастарды жеке тұлғалық қасиеттерінің қалыптасуына жол ашады. 

Бұл ретте ең алдымен оқытудың формалары мен түрлерін, əдістерін түрлендіріп, жаңартып 
отыру, білім беру ісін технологияландыру (озық техникаларды мысалы: ғаламторды, 
интерактивті тақтаны, электронды оқулықтарды т.б. пайдалану) керек [О.С. Ведлер (2009)]. 
Ең бастысы білім алушыларды оқу əрекетінің субьектісі ретінде дамуын қаматамасыз ету 
керек. Олардың оқу əрекеттерін ынталандыруда барлығының көзқарастарына көңіл бөлу 
керек, пікірлеріне шынайы қызығушылық танытып, келісуі оларды белгілі бір шешім 
қабылдауға мəжбүрлемеу, пікірлерін сынауға, жоққа шығаруға, кемсітуге жол бермеу керек. 

Интерактивті əдіс кезінде мыналар ескерілуі керек: 
• тұлғаның еркіндігі мен құқықтары сақталуы керек; 
• тұлғаның өзін көрсете алуына жағдай жасау керек; 
• оған өзіндік даралығын көрсетуге мүмкіндік жасау керек; 

• педагогикалық қолдау көрсету. 
Бұл мақсатқа жетудің тиімді жолының бірі - сабақта оқытудың интерактивті əдісін 

қолдану болып табылады. Сонымен, интерактивті оқыту технологиясы - бұл коллективтік, 
өзін-өзі толықтыратын, барлық қатысушылардың өзара əрекетіне негізделген процесс. 
Интерактивтік оқыту технологиясы: 

1. жұптасып жұмыс істеу; 
2. ротациялық (ауыспалы) үштік; 
3. карусель; 
4. шағын топтармен жұмыс; 
5. рөльдік (іскерлік) ойын; 
6. дискуссия; 
7. дебат т.б. 
Интерактивтік оқыту - бұл ең алдымен студент пен мұғалімнің қарым-қатынасы 

тікелей жүзеге асатын сұқбаттасып оқыту болып табылады. Интерактивтік оқыту - бұл 
танымдық əрекеттің арнайы ұйымдастыру формасы. Ол толық айқындалған жəне мақсатын 
алдын ала болжауға болатын оқыту түрі. Сабақтағы интерактивтік əрекет өзара түсіністікке, 
өзара əрекетке, қатысушылардың əрқайсысына қажет міндетті бірлесіп шешуге алып келетін 
- ұйымдастыру жəне қарым-қатынас жасауды дамытуды ұсынады. Оқытудың интерактивті 
əдістерінің артықшылығы: 

• тұлғаның қызығушылығын туғызады;  
• əрқайсысының оқу процесіне қатысу белсенділігін кеңейтеді; 
• əрбір тұлғаның сезіміне назар аударады;  
• оқу материалдарын тиімді меңгеруге бейімдейді;  
• тұлғаға көпжоспарлы əрекет етуге əсер етеді;  
• тұлғаның пікірлері мен қарым-қатынастарын қалыптастырады; 
• мінез-құлықтың өзгеруіне көмектеседі.  
Интерактивті əдіс əр адамды білім алудың барлық кезеңдерінде белсенді жағдайға 

қояды, білім алу үрдісін мəнді етеді. Қорыта айтқанда, əр технологияны қолдану арқылы 
белгілі бір жетістіктерге жете аламыз. Болашақ ұрпақтың жеке тұлға болып қалыптасуында 
білім беру жүйесін ізгілендіру, инновациялық үрдісте тиімді қолдану қазіргі заман талабы. 

Ақпараттық-коммуникативтік технология өміріміздің барлық саласында, оның ішінде 
білім беру ісінде өте маңызды орын алады. Кейінгі жылдары оқыту процесінде кеңінен 
қолданыла бастаған компьютерлік технология зор мүмкіндіктерге ие болып отыр. Ғылым 
мен техниканың жедел дамыған, мəліметтер ағыны күшейген XXI ғасырда АКТ 
мүмкіндіктерін кеңінен пайдаланбай, айтарлықтай жетістіктерге қол жеткізу мүмкін емес. 

Оқушыға белгілі бір дəрежеде білім берумен қатар оқуға, үйренуге деген ынтасын 
арттыру əр ұстаздың міндеті. Сабақ барысында шəкірттің білімге құштарлығын арттыру, 
еңбек етуге баулу, жалпы оқушы бойында жауапкершілік сезімін қалыптастыру оқытушыға 
қойылатын басты талап. Осы талапты шешуде электронды оқытудың пайдасы зор. 

Интерактивті ойындар редакторы ретінде SmartNotebook [Розенфельд 
А.Д.,(2016)]компьютерлік қолданбалы бағдарламасын ұсынуға болады. Бұл мақалаға 
электронды қосымша ретінде аталған бағдарламамен жасалған интеллектуалды ойындар 
жиынтығы келтірілген (Сурет 1, Сурет 2). 

 
Сурет 1. Сөздерді дұрыс жаз ( ағылшын тілінде) ойынының құраушысы. 

Сурет 2. «Computer», «Mouse»сөздеріне арналған тапсырмалар 
 
Қорыта келе, жаңа технологияны меңгеру оқытушының оқу-тəрбие үрдісін жүйелі 

ұйымдастыруына көмектеседі. Оқытудың озық технологиясын меңгеру оқытушының 
кəсіптік шеберлігіне байланысты.Бұл əрбір ұстазды ойландырып, жаңаша жұмыс 
істеуге,жаңа ізденістерге жетелейді. Осы орайда Жүсіпбек Аймауытов «Сабақ беру 
үйреншікті жəй ғана емес, ол жаңадан жаңаны табатын өнер»,-деп тұжырым жасайды. 
Сондықтан, оқытушы өз пəніне психологиялық тұрғыдан қарап,əдістемелік шеберлікпен 
келу керек. Сабақ барысында интерактивті технологияларды қолдану оқытушы жұмысын 
өнімді, нəтижелі, ал оқушылардың білім алу əрекетін мəнді, қызықты, пайдалы етеді 
[З.Киябаева.(2011)]. 

Қазіргі компьютерлер қуатты құрал екені даусыз, ал осындай компьютерлік ортақ бір 
желіге біріктірілгенде, оның мүмкіндігі еселей түспек, ресурстарды (ақпараттық та, 
бағдарламалық та) ортақ пайдалану, кез - келген қажетті ақпаратқа қолжетімділік-мұның бəрі 
білім беру ісінде орасан зор жетістіктерге жетуге жол ашады. 

Қазіргі кездегі шапшаң жүріп жатқан жаһандану үрдісі əлемдік бəсекелестікті 

күшейте түсуде. Елбасы Н.Ə. Назарбаев Қазақстанның əлемдегі бəсекеге қабілетті 50 елдің 
қатарына кіру стратегиясы атты жолдауында «Білім беру реформасы - Қазақстанның 
бəсекеге нақтылы қабілеттілігін қамтамасыз етуге мүмкіндік беретін аса маңызды 
құралдарының бірі» деп атап көрсетті [1]. 

Қазақстанның қазіргі білім беру жүйесі елдің əлеуметтік-экономикалық дамуына 
қажетті кадрлармен толық қамтамасыз ете алмай отыр. Жеке тұлғаны дамыту мен оқушыны 
біліммен, кəсіптік тұрғыдан өз орнын анықтауына қажетті өзін-өзі анықтай білу жəне өзін-өзі 
тани білу қабілеттерімен қамтамасыз ету міндеттері шешімдерін табуды талап етеді. 


